
	తే.	
విలసితంబుగఁ బైరులు విస్తరించె, సాంద్రచంద్రాతపంబు తేజము వహించె

నధిపులకు వెంటఁ దమి మది నంకురించె, జనమతము లైనయాశరద్దినములందు.

నికుండరాజు సుదతి యున్నవనంబున కరిగి వేఁటాడుట

	వ.	
ఆసమయంబున నొక్కనాఁడు కందర్పసుందరుండును గదనశూరుండును శత్రునిషూద

నుండును జతుర్దశవిద్యాప్రవీణుండును జతురుండును సంతతదానకళాపారీణుండును

సమగ్రలక్ష్మీకుండును సర్వాలంకారభూషితుండును సముదగ్రగంభీరుండును నగునికుండ

నరేంద్రచంద్రుండు మృగయావిహారలంపటస్వాంతుఁ డగుచుఁ దురగఖురపుటాంచ

లోద్ధూతస్ఫీతధరాపరాగం బంబురుహబంధుమండలంబు మాయంబుసేయ పత్త్యశ్వ

రథద్విరదసంఘాతసంఘట్టనంబుల వసుంధరాభాగంబు సంచలింపఁ బరశుగదాప్రాస

తోమరభిందిపాలకరవాలప్రముఖపాధనప్రభాజాలంబులు చూడ్కుల మిఱుమిట్లు

గొలుప సముత్తంగతురంగహేషాఘోషంబులును గజబృంహితధ్వానంబులును శింజినీ

టంకారవిరావంబులును రథాంగనిర్భరనినాదంబులును నుద్భటభటపటలకోలాహ

లారావంబులును భేరీపటహకాహళనిస్వనంబులును దిగిభకర్ణపుటంబులం జెవుడ్పడం

జేయఁ గనకమయాందోళికారూఢుండై తరలి చని తద్వనాంతరంబు ప్రవేశించి

యచ్చట.

	క.	
తమి మీఱఁ బారశీకో, త్తమతురగము నెక్కి హాళి దైవాఱ వడిన్

దుమికించి పరువువైచుచు, సముదంచితలీల మెలఁగు సమయమునందున్.

	ఆ.	
మృగయు లడవిఁ దూఱి మిగుల గగ్గోలుగా, సొరిదిఁ గూఁత లిడుచుఁ జొచ్చుటయును

మృగకులంబు బెగడి మొగి బయల్వెడలి భూ, కాంతమౌళిచెంతఁ గదియుటయును.

	సీ.	
పందులఁ జిందఱవందఱగా మోది, దుప్పులఁ బోనీక తునిమివైచి

సారంగముల బీర మారంగ నుగ్గాడి, శశములఁ బనచెడ సమయఁగొట్టి

కడఁతుల నుమ్మడిఁ గడువడిఁ బొరిగొని, యేదులబలితంపుటేపు మాపి

తఱిమి పెల్లునఁ గొండగొఱియలఁ జక్కాడి, మనుఁబోతులను సదమదము సేసి



	 







	తే.	
కన్నెలేళ్లు నెమిళ్లును గారుకోళ్లుఁ, బోలుగలుఁ గౌఁజు లాదియౌ పులుఁగుగముల

మేటరిగఁ జంపెఁ బరిగొని వేఁటలాడి, చిత్త మిగురొత్త నారాజశేఖరుండు.

	ఉ.	
కొందఱు లేళ్ల దుప్పులను గొందఱు కొందఱు మన్నుఁబిళ్లులం

గొందఱు భల్లుకంబులను గొందఱు బెబ్బులులన్ సివంగులం

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

